
〈上頭。連峯鬱巑岏。清泉動古甃。凉颸發輕紈黄雲刮欲空。子規鳴聲酸秋種亦已布。豆菽行漫漫誠知藩寄忝。但願農畝安。歸路轉沙磧廣川浩澄〉

〈瀾物色固自好。我憂何當寬。送梁漕帥夔。天涯留滯幾星霜。兩見飛來詔版黄。止水無私陶靜冶。干將不露起頽綱。拭看逺服恩波被。轉覺朝〉

〈家德意長。持此便應歸法從。色絲先補舜衣裳。先聲凛凛懾烏蠻。舟引旌旗畧萬山。白帝城頭風日好。永安門外水雲閒。功名可致身為重富貴相〉

〈尋髮未班。千古江濆卧龍在。請公携酒數開顔。張鎡湖南集送京仲逺次對制帥四川。林下忘官品。聞公近最榮。軍民制全蜀。名位列西清。器自〉

〈海嶽重。文兼金玉聲。早來登政府。活法了寰瀛。使北人爭說。今回國勢尊。厲聲堅執禮黠虜殆忘魂。鉅業此猶細。故强行復存。鄉閭正關外。因夢〉

〈逐西轅。賤子夫誰問。鳴騶屢水湄。自因閑肯顧。不是侫求知。山檻清持茗。花蹊笑說詩。雨風今送别。凄斷濕旌旗。樓攻愧先生集送制帥林和叔〉

〈歸。使君一何清。鶴骨天與瘦少年場屋聲。六藝飽芳漱。一行起作吏所立已不苟。立朝凛大節。論事幾及霤。發言必體國。平正無矯揉。藜藿為不〉

〈採。風采照宇宙。出入有本末。眼見凡三就。來不為苟合。薦召乃結綬。去亦不好髙。三宿徐出晝。天官豈不貴。陳義堅素守。贛川嘗報政。復來守鄞鄮。〉

〈不求赫赫。實出龔黄右情僞千萬端。到眼輙空透。撫民過嬰兒。閭里息爭鬬。姦胥及强梗。時用霹壢手。人誦南山判。情通理亦究。六邑俱帖靜。稱〉

〈賛不容口。律身至嚴冷。無能掣吾肘。吏事精且勤。呼燭侵夜漏。公退入家塾。諸孫後來秀。吏卒不識面洛誦出窻牖。幾年南塘路。來徃困僵仆。一朝〉

〈平似掌。行歌紛老㓜。公心信如水。古井波不皺。榮觀處超然。軒冕亦何有。翩翩欲賦歸。排雲屢騰奏廟論終不許。斯民方借寇。上心重閔勞。祠官向〉

〈廬阜。闔境極攀戀。人人懷杜母。君看卧轍人。誰能使奔走。挽須不得留。百拜願公壽。老我幸同朝。傾蓋已如舊。聯事東西省。交情乆益厚。我歸公亦〉

〈來。門户託雲覆黄堂間參語。惟我甥與舅。揚旌鳴皷吹。賁此蓬蓽陋。清談不及私。翁歸况不受。義命孰不知。踐履或差謬。惟公見善明。力行真耐乆。〉

〈有時相與言。心同蘭其臭。摻袪寧忍别。追送列觴豆。公雖不好飲。勉為引醇酎。公去我亦隱菽水翻綵袖。花溪渺何許。望望幾雙堠。千里共月明。懷〉

〈人重搔首。惟應折梅花。臨風為三嗅。送趙子固吏部帥合肥。少年文價重神京。游宦還聞政有聲。南省但推韓吏部。北方猶問趙先生。人傳殿〉


〈上三千牘。上喜胷中十萬兵。暫輟望郎分帥閫。淮南草木更知名。老韓同傳我多慚意氣相傾自不凡。憂患飽更俱白髮。班行獨立見青衫。羡君〉

